


ШЛНКРАВ КУРӐКЁ

Эс чӗтретӗн-им,
Эс йӗретӗн-им,—
Ма салхуллӑ сан йӑл куллу?. 
Шӑнкрав курӑкӗ 
Парне пултӑр-и,
Ш ӑнкрав курӑкӗ — уйрӑлу.

Утас ҫук урах,
Чупас ҫук урӑх
Сывлӑм сырӑннӑ сукмакпа.
Ирхи тӗлӗкӗм ,
Ҫурхи ӗмӗтём ,
Урах тӗл пулас ҫук санпа.

Чӑрӑш авӑнӗ,
Куккук авӑтӗ
Илӗртсе манми чӑтлӑха.
Ӳкӗнессӗм ҫук,
Ӳкӗтлессӗм  ҫук 
Ӗнерхи хавас яшлӑха.

Кӑмӑлна хытар,
Куҫҫульна пытар,—
Кирлӗ мар йӗме, кирлӗ мар 
Ш ӑнкрав курӑкӗ 
Парне пултӑр-и,—
Ална пар, савни, уйрӑлар.


